
DEFANSÈ FAMILY PLANNING NAN ETA NEW YORK ANDOSE PWOPOZISYN 

GOUVÈNÈ A POU KONJE FANMI PEYE 
 

Defansè Family Planning yo antre nan kanpay “Strong Families, Strong New 
York” e yo ankouraje lejislatè yo pou pase pwopozisyon Gouvènè a  

 
Pwopozisyon Anplwaye-ap finanse a va asire 12 semèn konje peye kote travay la 
pwoteje pou pran swen yon tibebe ki fenk fèt oswa yon paran ki malad grav – 

peryòd benefis ki pi long nan sans sa a nan peyi a 

 
Gouvènè Andrew M. Cuomo jodia e anonse ke Defansè Family Planning nan Eta New 
York te andose pwopozisyon pou 12 semèn konje fanmi peye anplwaye finanse. Gwoup 
la, ki reprezante nèf eta afilye Planned Parenthood, nan milye lopital, sou baz komen 
sant planifikasyon familyal otonòm ki baze sou konte, te rantre nan kanpay “Strong 
Families, Strong New York” e lap ankouraje manm li yo pou mande pasaj pwopozisyon 
Gouvènè a.  
 
“Konje fanmi peye ap pèmèt fi kap travay yo nan eta pou pi byen sipòte fanmi yo– 
alafwa nan travay ak lakay yo – e li lè pou lejislati eta fè règleman sa vini yon reyalite,” 
te deklare Gouvènè Cuomo. “Lè nou pase règleman konje fanmi peye ki pi solid nan 
peyi a, nap asire pi gwo sekirite finansye pou manman kap travay yo nan eta epi ede 
kreye fanmi ki pi solid anjeneral. Mwen fyè paske m gen sipò Defansè Family Planning 
nan Eta New York, e mwen ankouraje tout lejislatè nou yo nan eta pou vini ansanm epi 
fè New York ale delavan sou kesyon sa a.”  
 
Kim Atkins, Prezidan Konsèy, Family Planning Advocates of New York State, 
Prezidan ak PDG Planned Parenthood Mohawk Hudson te deklare, “Nouyòkè yo vle 
reyisi nan kay ak nan travay e pwopozisyon konje fanmi peye Gouvènè Cuomo a ap 
kreye yon fason pou reyisi pou alafwa travay ak anplwaye yo. Lè nou bay stabilite pou 
fanmi yo ki gen difikilte avèk pwoblèm sante yo, pwopozisyon konje fanmi peye 
Gouvènè Cuomo a ap adrese yon dezekilib ki te frape istorikman fi nou yo kap travay pi 
di nan eta. Grasa pwopozisyon Gouvènè Cuomo a pwopozisyon sa mete Eta New York 
alavangad pou avanse règleman enpòtan nan sante ak byennèt fi ak fanmi yo.” 
 
Tess Barker, Prezidan ak PDG, Planned Parenthood North Country New York te 
deklare, “Travay eta nou an ap fè fas alafwa avèk demann nouvo fanmi yo ak bezwen 
enpòtan pou pran swen pou granmoun ak paran pwòch nou yo. Pou travayè yo ki 
kwense ant pran swen pou fanmi yo epi kenbe travay yo, kanpay konje fanmi peye 

Gouvènè Cuomo a ofri yon chemen pwogrè ki pi nesesè. Nouyòkè yo bezwen konje 
fanmi peye kounye a.” 
 
Chelly Hegan, Prezidan ak PDG Upper Hudson Planned Parenthood te deklare, 
“Konje fanmi peye anreta nan Eta New York. Sipò Gouvènè Cuomo pou pwopozisyon 
sa nesesè anpil, règleman bon-sans vle di Nouyòkè yo ka pran swen pou paran yo lè li 
esansyèlman nesesè san yo pa mete travay yo andanje. Asirans konje fanmi peye se 
yon pwoteksyon enpòtan pou anplwaye yo sa ki kenbe fanmi yo stab.”  
 
Joan Malin, Prezidan ak PDG, Planned Parenthood of New York City te deklare, 
“Okenn moun pa ta dwe riske sekirite finansye yo pou pran swen pou yon tibebe ki fenk 
fèt oswa yon manm fanmi ki malad grav. Malerezman, sa rive twò souvan nan New 
York e repèkisyon dispwopòsyonèl lai afekte fi ak travayè ki gen revni fèb yo. Sipò 
Gouvènè Cuomo pou pwopozisyon sa nesesè anpil, règleman bon-sans lan vle di 
Nouyòkè yo ka pran swen pou paran yo san yo pa mete travay yo andanje. E sa bon 
pou fanmi yo, travay, ak kominote yo.” 
 
Christian Oleck, CFO ak PDG pa Entèrim, Planned Parenthood of Central ak Lwès 
New York te deklare, “Apèl Gouvènè Cuomo pou konje fanmi peye nan tout eta ofri 
yon sekirite nèt, espesyalman pou fi ak travayè ki gen revni fèb yo, pou pran swen 
paran yo pandan yap konsève travay yo. Konje fanmi peye vle di ke tout Nouyòkè yo ap 
gen opòtinite pou reyisi nan travay ak nan kay la epi kontinye kreye kominote ki pi solid 
kap pwospere pou yon Planned Parenthood.” 
 
Angela Riddell, Prezidan ak PDG pa entèrim, Planned Parenthood nan Sid Finger 
Lakes te deklare, “Konje fanmi peye pa disponib pou anpil Nouyòkè –espesyalman 
pou moun ki gen revni fèb yo. Règleman bon sans sa vle di ke tout Nouyòkè yo ka 
anmezi pou pran swen paran yo lè yo bezwen l anpil san yo pa mete travay yo andanje. 
Gouvènè Cuomo konnen ke anplwaye ak travay New York yo toulède bezwen stabilite 
ke konje fanmi peye ofri.” 
 
Ruth-Ellen Blodgett, Prezidan ak PDG, Planned Parenthood Mid-Hudson Valley te 
deklare, “Konje fanmi peye ofri asirans ke nou tout bezwen – sekirite kap pèmèt nou 
pran swen pou paran ak pwòch nou yo lè yo bezwen l pandan lap pwoteje travay nou. 
Gouvènè Cuomo konnen ke anplwaye ak travay New York yo toulède benefisye de 
stabilite ke konje fanmi peye ofri.” 
 
Reina Schiffrin, Prezidan ak PDG, Planned Parenthood Hudson Peconic te 
deklare, “Asirans konje fanmi peye se yon pwoteksyon enpòtan pou anplwaye yo sa ki 
kenbe fanmi yo stab e li te dwe fèt depi lontan nan New York. Sipò Gouvènè Cuomo 
pou pwopozisyon sa nesesè anpil, règleman bon-sans sa vle di Nouyòkè yo ka pran 
swen pou paran yo lè li esansyèlman nesesè san krent pou yo pa pèdi travay yo.” 
 
JoAnn D. Smith, Prezidan ak PDG Planned Parenthood nan Konte Nassau te 
deklare, “Moun New York yo pa ta dwe chwazi ant pran swen pou yon paran pwòch ak 
pèdi travay yo. Antanke yon founisè swen sante de premye plan nan Konte Nassau, 

nou te eksperimante kijan pasyan nou yo te oblije fè chwa nan krent pou yo pa pèdi 
travay yo. Sa a pa ta sipoze reyalite a. Planned Parenthood nan Konte Nassau sipòte 
avèk fyète Konje Fanmi Peye pou tout travayè yo nan Eta New York.”  
 
87 pousan nan travayè Ameriken yo pa gen aksè a konje fanmi peye. 13 pousan ki gen 
aksè grasa travay yo gen plis chans pou yo nan yon travay ki peye byen. Lwa federal fè 
pwovizyon sèlman pou konje fanmi ki pa peye pou apeprè 60 pousan nan travayè yo, 
men anpil ki kouvri pa FMLA ap viv de yon pewòl a pwochen pewòl la e yo pa ka pran 
konje ki pa peye: sistèm nou an ap echwe fanmi pòv kap travay yo. 
 
Pwogram douz semèn konje fanmi peye ke Gouvènè a pwopoze a ap pwogram ki pi 
solid nan peyi a, paske li bay defwa longè konje peye pase nan nenpòt lòt Eta, ansanm 
avèk yon kantite benefis elve. Spesyalman, apre yon peryòd ogmantasyon kout, travayè 
yo ap gen dwa a 67 pousan nan salè mwayèn pa semèn yo, avèk yon maksimòm 67 
pusan nan salè mwayèn pa semèn Eta, sa ki estime pou l depase $1,000 pa semèn 
nan 2021. Pwogram sa ap asire travayè yo anmezi pou pran tan pou pase moman 
afeksyon esansyèl avèk tibebe yo ki fenk fèt epi pran swen pou fanmi yo ki malad. Wap 
jwenn plis enfòmasyon sou pwopozisyon Gouvènè a disponib la: 
www.ny.gov/paidfamilyleave.  
 
Konje fanmi peye ap ede fanm, minorite, ak travayè ki gen renvi fèb yo. Pou fanmi 
yo kap viv de yon chèk pewòl a yon lòt chèk pewòl, pran tan konje long ki pa peye 
souvan enposib. Nan tout eta a, plis pase 39 pousan manman ki poukont yo avèk yon 
timoun ki poko gen 18 lane ap viv nan nivo povrete. Anplis, fi ak minorite yo chak mal 
reprezante nan alafwa pousantaj povrete onivo peyi a ak eta a.  
 
Nou konnen byen konje fanmi peye bay tibebe ki pi ansante. Yo te jwenn yon 
ekstansyon nan konje fanmi an ogmante pwa tibebe, diminye nesans prematire, epi 
pèmèt yon diminisyon nan ka mòtalite tibebe. Sa a patikilyèman enpòtan pou redwi 
diferans ki genyen ant ras ak diferans etnik. Nan lane 2012, pousantaj mòtalite pou 
timoun piti blan te sèlman 3.7 pou chak mil tibebe ki fèt – men li te 5.27 pou tibebe 
panyòl e 8.96 pou tibebe nwa.  
 
Pwogram Konje fanmi peye California te plis pase double itilizasyon anjeneral konje 
matènite – sa ki te ogmante l ozanviwon de twa a sis oswa sèt semèn pou nouvo 
manman yo anjeneral. Pwogram nan pote yon kokenn bès nan diferans kimoun ki ta ka 
pran avantaj nan konje fanmi, sa ki te mennen nan yon ogmantasyon (nan pran konje) 
sou limit pou manman yo ki pa gen edikasyon kolèj, senk fwa pou manman selibatè yo, 
ak sèt fwa pou minorite rasyal yo.  
 
Konje fanmi peye ap ede redwi demann pou asistans piblik. Pèt revni pou Nouyòkè 
yo ki dwe pran swen pou yon manm fanmi ki malad oswa yon nouvo tibebe ka mennen 
nan pwoblèm lajan grav, sa ki ka mennen nan ogmantasyon demann pou sipò eta, ki 
finanse ak lajan kontribyab yo. Adopte konje fanmi ki finanse ak dediksyon pewòl 
anplwaye se yon politik entelijan paske lap ede plis fanmi kap travay reponn a bezwen 
yo san yo pa bezwen asistans piblik.  

Konje fanmi peye ede biznis yo. Bay konje fanmi peye gen plizyè benefis pou patron 
yo tou. Rechèch ki soti nan Depatman Travay Etazini montre konje fanmi peye ap ede 
biznis yo kenbe travayè yo ak evite woulman– sa ki finalman ap ede bese depans 
rekritman ak fòmasyon. Gen aksè a konje fanmi peye ka ede ranfòse pwodiktivite, 
angajman, ak lwayote pami anplwaye yon biznis.  
 
Konje fanmi peye ranfòse ekonomi an. Ogmante aksè a konje fanmi peye ap lakoz 
nan yon ekonomi ak mendèv pi solid. Lè paran kap travay oswa moun kap pran swen 
anmezi pou rete nan travay pandan yap okipe timoun oswa paran yo ki malad, yo gen 
plis chans tou pou kontinye pwogrese nan karyè yo epi ogmante salè yo ofiramezi tan 
ap pase. Sa a bay pi gwo sipò pou fanmi yo, pi gwo aktivite ekonomik nan kominote yo, 
ak yon mendèv anjeneral ki pi dinamik. Anplis, konje fanmi peye ap ede diminye fose ki 
genyen nan opòtinite pou moun minorite ki gen revni fèb yo ansanm avèk travayè ki 
mwen edike yo.  
 
Konje fanmi peye gen sipò piblik toupatou. Nan yon resan sondaj Enstiti Roosevelt 
la te fè, gwo tonton majorite – 83 pousan – nan repondan yo te sipòte konje fanmi peye. 
Sipò sa te travèse liy pati yo, avèk 96 pousan Demokrat, 85 pousan Endepandan ak 67 
pousan Repibliken ki te deklare sipò yo. Anplis, nan yon sondaj biznis apre politik konje 
peye familyal California te anvigè pou senkan, 91 pousan anplwayè te rapòte efè politik 
te swa aparan oswa pozitif. 
 
Pou w jwenn plis enfòmasyon sou pwopozisyon Gouvènè a ak kanpay Strong Families, 
Strong New York, tanpri vizite www.ny.gov/paidfamilyleave.  

